
				এই পাতাটির মুদ্রণ সংশোধন করা প্রয়োজন। 
seम अक्षांश ] গ্ৰীক ধৰ্ম্ম ও হিন্দু ধৰ্ম্ম \be
সৃষ্টি করিতে আদেশ দেন। ইহার নাম “সর্বদত্তা” (Pandora) বা তিলোত্তম। ইনিই সংসারের যত অনার্থের মূল। (W, and D, 47-105; Theog. 512-589)
ভারতের তত্ত্বজ্ঞানীরা অন্যপথে দুঃখের নিদান অন্বেষণ করিয়াছেন। বৌদ্ধমতে উহার কারণ তৃষ্ণ ; শঙ্করাদি বৈদান্তিকের মতে অজ্ঞান। অজ্ঞান হইতে অবিবেক, অবিবেক হইতে অভিমান, অভিমান হইতে রাগাদি, রাগাদি হইতে কৰ্ম্মসকল জন্মে, কৰ্ম্মসকল হইতে শরীর পরিগ্ৰহ হয়, শরীরপরিগ্রহ দুঃখোৎপত্তির কারণ। এই জাতীয় দার্শনিক বিচারে দুঃখবাদ ও জন্মান্তরবাদ পরস্পরের সহিত একসূত্রে গ্রথিত। এদেশে প্ৰাচীনকাল হইতে, বিশেষতঃ বুদ্ধদেবের শিক্ষার ফলে, জন্মান্তরবাদ জনসাধারণের অস্থিমজ্জাগত হইয়া রহিয়াছে। ইহা বলিয়া দিতেছে, যে (১) জীবন কখনও নির্বাপিত ও শূন্যে পৰ্য্যবসিত হয় না ; উহা বিশ্বের কোথা না কোথাও কোন না কোনও আকারে বর্তমান থাকে। (২) অদৃষ্টবাদ অলীক ; মানুষ স্বাধীন ; তাহার। ভবিষ্যৎ সুখ দুঃখ কল্যাণ অকল্যাণ তাহার নিজের ইচ্ছা ও কৰ্ম্মের উপরে নির্ভর করে। “দৈবং নিহত্য কুরু পুরুষমাত্মশক্ত্যিা”-“দৈবকে পরাজিত করিয়া আত্মশক্তিদ্বারা পুরুষকারকে প্রতিষ্ঠিত কর।” (৩) পুণ্যের পুরস্কার ও পাপের দণ্ড অটল ধৰ্ম্মবিধির অধীন ; মানবের মঙ্গলামঙ্গল কোনও নিয়মবিরোধী ঐশীশক্তির স্বেচ্ছাপ্রসূত নহে। গ্ৰীক জাতির চিন্তাও কতকটা এই পথে গিয়াছিল,কিন্তু তাহাদিগের মধ্যে জন্মান্তরবাদ প্রসার লাভ করে নাই। এক প্লেটো উহার সাহায্যে ঐহিক সুখ দুঃখ ব্যাখ্যা করিতে প্ৰয়াস পাইয়াছেন। পাঠকগণ ফাইডোনে তাহা দেখিতে পাইবেন।
কিন্তু জন্মান্তৱবাদও বস্তুতঃ দুঃখের উৎপত্তি ব্যাখ্যা করিতে পারে। নাই। শঙ্করাচাৰ্য্য কারণ পরম্পরা অনুসন্ধান করিতে করিতে পরিশেষে বলিতে বাধ্য হইয়াছেন, অজ্ঞান অনাদি। অর্থাৎ তিনি যাহা বুঝাইতে চাহিয়াছিলেন, খানিকদূর তাহা বুঝাইয়া হঠাৎ যেন বলিয়া ফেলিলেন, “আর পারি না ।” শঙ্করেরই বা অপরাধ কি ? জগতের কোন দার্শনিক আজ পৰ্যন্ত এই দুরূহ সমস্তার সুষ্ঠ সমাধান করিতে পারিয়াছেন কি ?

